२०७० साल पुस १८ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय–सिंहदरवारस्थित महिला, बालबालिका तथा समाजकल्याण मन्त्रालय बसेको भवनमा युवा तथा खेलकुद मन्त्रालय सरेपछि कमलपोखरीस्थित युवा तथा खेलकुद मन्त्रालय बसेको भवन लोकसेवा आयोगलाई फिर्ता गर्ने ।
2. कृषि विकास मन्त्रालय– वाली संरक्षण निर्देशनालयलाई राष्ट्रिय विरुवा संरक्षण संगठन तोकी नेपाल राजपत्रमा सूचना प्रकाशित गर्ने ।  
3. कृषि विकास मन्त्रालय– व्यवसायिक कृषि तथा व्यापार आयोजनाको आयोजनामा अष्ट्रेलिया र न्यूजिल्याण्डमा संचालन हुने उच्चस्तरीय कर्मचारीहरुको व्यवसायिक कृषि तथा व्यापार सम्वन्धी उच्तस्तरीय कार्यक्रममा सहभागिताका लागि कृषि विकास मन्त्रालयका सचिवको मनोनयन गर्ने ।
4. गृह मन्त्रालय–माल्दीभ्समा हुन गैरहेको स्थानीय परिषद्को निर्वाचन अवलोकन गर्न आयोगका प्रमुख निर्वाचन आयुक्त श्री नीलकण्ठ उप्रेतीलाई स्वीकृति दिने । 
5. गृह मन्त्रालय –प्रहरी नियमावली, २०७० स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी पेश गर्ने ।   
6. परराष्ट्र मन्त्रालय–नेपाल र संयुक्त अधिराज्यको सम्बन्ध स्थापनाको 200 वर्ष पुग्न लागेको सन्दर्भमा आयोजना हुने कार्यक्रममा भागलिन एक प्रतिनिधिमण्डल पठाउने र दुई देशवीचका परराष्ट्र मन्त्रालयहरूबीच परामर्श संयन्त्र स्थापना गर्ने समझदारी पत्रमा हस्ताक्षर गर्ने ।  
7. वन तथा भू-संरक्षण मन्त्रालय– Scaling up Finance for Biodiversity वैठकमा मन्त्रीको नेतृत्वमा भाग लिने ।
8. वन तथा भू-संरक्षण मन्त्रालय– खानी खोला जलविद्युत आयोजना र तुगुंन-ठोस्ने खोला जलविद्युत आयोजना संचालनका लागि वन क्षेत्रको जग्गा प्रयोग गर्न दिने ।
9. वाणिज्य तथा आपूर्ति मन्त्रालय– Domotex अन्तर्राष्ट्रिय गलैंचा मेला-2014 र Caravan Motors & Tourism International Tourism Fair मा सचिवले नेतृत्वमा सहभागिता गर्ने ।
10. शान्ति तथा पुनर्निर्माण मन्त्रालय– मुकेश कायस्थलाई​ थप आर्थिक सहायता प्रदान गर्ने ।
11. शिक्षा मन्त्रालय–एस.एल.सी. नियमित तथा पूरक परीक्षा २०७० को प्रश्नपत्र छपाई प्रचलित कानुनबमोजिम अधिकारप्राप्त अधिकारीले गर्ने । 
12. सङ्घीय मामिला तथा स्थानीय विकास मन्त्रालय – भारतीय दलित साहित्य अकादमी पुरस्कार सम्मान सम्मेलनमा भागलिन उच्चस्तरीय दलित प्रतिनिधिमण्डललाई आर्थिक सहायता उपलव्ध गराउने ।
13. सङ्घीय मामिला तथा स्थानीय विकास मन्त्रालय–राष्ट्रिय दलित आयोगका सदस्य शम्भु पासवान हजारीले दिएको (मिति 2070/9/14 मा दर्ता गरिएको) राजिनामा स्वीकृत गर्ने । 
14. सामान्य प्रशासन मन्त्रालय– गीता न्यौपानेलाई​ थप आर्थिक सहायता उपलब्ध गराउने ।
15. सामान्य प्रशासन मन्त्रालय– रामप्रीत मौर्य समेतलाई​ थप आर्थिक सहायता उपलब्ध गराउने ।
16. जनसङ्ख्या मन्त्रालय– भरतमणी जङ्गमलाई औषधि उपचार वापत रु. 3,00,000/- आर्थिक सहायता उपलब्ध गराउने ।
17. स्वास्थ्य तथा जनसङ्ख्या मन्त्रालय– Stakeholder Meeting-Accountability for Women's and Children's Health मा स्वास्थ्य  तथा जनसङ्ख्या सचिवले भाग लिने ।
18. नेपाल मगर संघका अध्यक्ष महेन्द्र थापामगरको निवेदनलाई दृष्टिगत गरी माघेसकराती २०70 आयोजना गर्न पाँच लाख रूपैयाँ आर्थिक सहायता उपलब्ध गराउने । उक्त रकम अर्थ मन्त्रालयले संस्कृति, पर्यटन तथा नागरिक उड्डयन मन्त्रालयमार्फत निकासा दिने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल पुस ११ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय– कार्यसम्पादन सूचकाङ्कसहितको कार्यसम्पादन करार गर्ने विषयको प्रस्ताव मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।   
2. प्रधानमन्त्री तथा मन्त्रिपरिषद्को कार्यालय– राष्ट्रपतिको कार्यालय, उपराष्ट्रपतिको कार्यालय, सार्वजनिक खरिद अनुगमन कार्यालय र राष्ट्रिय सतर्कता केन्द्रमा कार्यरत कर्मचारीहरुलाई शुरु तलवमानको अधिकतम ५०% (पचास प्रतिशत) मा नबढ्ने गरी २०७० साल श्रावण १ गतेदेखि २०७१ साल आषाढ मसान्तसम्मका लागि कार्यसम्पादनमा आधारित प्रोत्साहन भत्ता उपलव्ध गराउने ।  
3. अर्थ मन्त्रालय–
(1) हिमाल सिमेन्ट कम्पनी लिमिटेडलाई खारेजीमा लैजाने प्रक्रिया अगाडि बढाउने ।
(2) अन्तर्राष्ट्रियस्तरको प्रदर्शनीस्थल र सुख्खा बन्दरगाहका लागि हिमाल सिमेन्ट कम्पनी लिमिटेडको स्वामित्व र हाल NIDC Development Bank Ltd. को ऋण सुरक्षण धितोमा रहेका जग्गा प्राप्ति र मूल्याङ्कन पद्धति लगायतका अरू सबै विषयहरू प्रचलित कानुनबमोजिम हुने गरी पुनः पेश गर्ने ।
4. कानुन, न्याय, संविधानसभा तथा संसदीयमामिला मन्त्रालय– बेल्जियमको ब्रसेल्समा आयोजना गरिने Meeting on Health Care in Danger (HCiD) Domestic Normative Framewroks for the Protection of the Provision of Health Care विषयक विभिन्न कानूनी विषयमा छलफल हुने कार्यक्रममा भाग लिन सचिव श्री भेषराज शर्मालाई पठाउने । 

5. गृह मन्त्रालय–संविधान सभा सदस्य निर्वाचन (दोस्रो संशोधन) अध्यादेश, २०७० जारी गर्न नेपालको अन्तरिम संविधान, २063 को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
6. गृह मन्त्रालय– जाँचबुझ आयोगको म्याद थप गर्ने । 
7. गृह मन्त्रालय– औषधि उपचार वापत आर्थिक सहायता उपलब्ध गराउने ।  
8. गृह मन्त्रालय– नेपाल प्रहरीका प्रहरी महानिरीक्षकको मनोनयन स्वीकृति गर्ने ।  
9. गृह मन्त्रालय– बंगलादेशमा हुन गैरहेको १० औं संसदीय निर्वाचन अवलोकन भ्रमणमा जान निर्वाचन आयोगका आयुक्त डा. अयोधीप्रसाद यादव र सचिव श्री नरेन्द्र दाहाललाई स्वीकृति दिने । 
10. गृह मन्त्रालय– प्रहरी नायव महानिरीक्षकहरूको सरूवा गर्ने ।  
11. युवा तथा खेलकुद मन्त्रालय– न्यूजिल्याण्डमा सञ्चालन हुने ICC World Cup Qualifiers मा सम्मानित अतिथिको रूपमा २०७० पुस २७ देखि माघ ४ गतेसम्म सहभागी हुन स्वीकृति प्रदान गर्ने ।
12.  रक्षा मन्त्रालय– नेपाली सेनामा रिक्त सहायकरथी पदमा महासेनानी दामोदर थापा लगायत ३ जनालाई पदोन्नति गरी पदस्थापन गर्ने तथा ६ जना सहायकरथीको सरुवा गर्ने ।
13. रक्षा मन्त्रालय–नेपाली सेनामा रिक्त उपरथी पदमा सहायकरथी हेमन्तराज कुंवर लगायत २ जनालाई पदोन्नति गरी पदस्थापन गर्ने तथा ४ जना उपरथीको सरुवा गर्ने ।
14. रक्षा मन्त्रालय– नेपाली सेनामा रिक्त पदमा महासेनानी पदमा प्रमुख सेनानी सुदर्शन सिल्वाल लगायत ४ जनालाई पदोन्नति गरी पदस्थापन गर्ने तथा ११ जना महासेनानीहरुको सरुवा  गर्ने ।
15. वन तथा भू-संरक्षण मन्त्रालय– माथिल्लो मर्स्याङ्दी "ए" जलविद्युत आयोजना संचालनका लागि वन क्षेत्रको जग्गा प्रयोग गर्न दिने ।
16. वाणिज्य तथा आपूर्ति मन्त्रालय– भारतको नयाँदिल्लीमा आयोजना हुने पाँचौ SAARC Business Leaders Conclave मा सहभागिता गर्ने ।  
17. संस्कृति, पर्यटन तथा नागरिक उड्डयय मन्त्रालय– पोखरा क्षेत्रीय अन्तर्राष्ट्रिय विमानस्थल निर्माण विषयमा अधिकारप्राप्त अधिकारीबाट प्रचलित कानुनबमोजिम निर्णय हुने विषयमा मन्त्रिपरिषद्‍बाट केही गर्नु नपर्ने । 
18. संस्कृति, पर्यटन तथा नागरिक उड्डयन मन्त्रालय– जितिया महोत्सव, 2070 लाई आर्थिक सहायता दिने। 
19. संस्कृति, पर्यटन तथा नागरिक उड्डयन मन्त्रालय– विश्व नारी नेपाली साहित्य सम्मेलन गर्न आर्थिक सहायता दिने ।
20. सामान्य प्रशासन मन्त्रालय– निजामती किताबखानामा कार्यसम्पादनमा आधारित प्रोत्साहन प्रणालीलाई गत आ.ब.मा दिएको दरमा नवढ्ने गरी निरन्तरता दिने ।
21. सूचना तथा सञ्चार मन्त्रालय– राष्ट्रिय समाचार समितिका अध्यक्षको राजिनामा स्विकृत गर्ने । 
22. थारु कल्याणकारिणी सभाको मिति 2070/9/3 को पत्रलाई दृष्टिगत गरी थारु माघी महोत्सव-२०70 आयोजना गर्न पाँच लाख रुपैयाँ आर्थिक सहायता उपलब्ध गराउने । 
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल पुस ४ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय–हात्तीखोर, नवलपरासीस्थित माओवादी सेनाका लडाकुहरुले प्रयोग गरी खाली भएको सहायक शिविरको प्रयोग विषयको नेपाल सरकार (मं.प.) को मिति 2069/12/22 को निर्णयानुसार प्रधानमन्त्री तथा मन्त्रिपरिषद्को कार्यालयका सचिव सूर्यप्रसाद सिलवालको संयोजकत्वमा माओवादी सेनाका लडाकुहरूले प्रयोग गरी खाली भएका शिविरहरूको घरजग्गा व्यवस्थापन गर्न गठित कार्यदलले अदालतको फैसलाबमोजिम स्थलगत अध्ययन गरी, जग्गाको स्वामित्व, अदालतको आदेशजस्ता सबै प्रमाण संलग्न गरी विस्तृत प्रतिवेदन लिई आवश्यक भए पुनः पेश गर्ने । 
2. अर्थ मन्त्रालय– बुढीगंगा जलविद्युत आयोजना निर्माणको लागि साउदी विकास कोषबाट ऋण सहायता प्राप्त गर्न वार्ता टोली गठन गरी वार्ता गर्ने अख्तियारी दिने ।
3. अर्थ मन्त्रालय–स्मारिका सिक्का टकमरी गर्ने ।
4. अर्थ मन्त्रालय –श्री नमोबुद्ध वौद्ध धर्म ध्यान तथा शिक्षण केन्द्र, बौद्ध, काठमाडौंले भविष्यमा जुनसुकै किसिमले हक छाडी दिएमा यस निर्णय मार्फत छुट दिएको दस्तुर प्रचलित दरमा बुझाउनु पर्ने गरी रजिष्ट्रेशन दस्तुर छुट दिने ।
5. कानुन, न्याय, संविधानसभा तथा संसदीय मामिला मन्त्रालय– कल्याण श्रेष्ठलाई भ्रमण खर्च रकम निकासा गर्ने ।
6. कानुन, न्याय, संविधानसभा तथा संसदीय मामिला मन्त्रालय– कुल रत्न भूर्तेललाई भ्रमण खर्च रकम निकासा  गर्ने ।
7. कानुन, न्याय, संविधानसभा तथा संसदीय मामिला मन्त्रालय– राम कुमार प्रसाद शाहलाई भ्रमण खर्च रकम निकासा  गर्ने ।
8. कानुन, न्याय, संविधानसभा तथा संसदीय मामिला मन्त्रालय–नेपाल न्याय  सेवाको राजपत्राङ्कित विशिष्ट श्रेणीमा बढुवा  तथा  पदस्थापन गर्ने । 
9. कानुन, न्याय, संविधानसभा तथा संसदीय मामिला मन्त्रालय– शान्ति सिंह थापालाई भ्रमण खर्च रकम निकासा गर्ने ।
10. कानुन, न्याय, संविधानसभा तथा संसदीय मामिला मन्त्रालय– संविधान सभा अदालतको अध्यक्ष तथा सदस्य एवं सो अदालतमा कार्यरत कर्मचारीहरूलाई भत्ता उपलब्ध गराउने ।
11. भूमिसुधार तथा व्यवस्था मन्त्रालय– मुक्त कमैया पुनःस्थापन समस्या समाधान आयोग (गठन) (वाह्रौ संशोधन) आदेश, २०७०  स्वीकृत  गर्ने ।
12. वन तथा भू-संरक्षण मन्त्रालय- वृद्धाश्रम सञ्चालन वाहेक अन्य कार्यमा प्रयोग गर्न नपाउने र नगरपालिकाले अनुगमन गर्ने गरी बृद्ध सहारा आश्रम निर्माणका लागि वन क्षेत्रको जग्गा प्रयोग गर्न दिने । 
13. वाणिज्य तथा आपूर्ति मन्त्रालय- यही डिसेम्वर २१-२२, २०१३ मा नेपाल-भारत वाणिज्य सचिवस्तरमा हुने अन्तर सरकारी समितिको वैठकको आयोजना गर्ने । उक्त वैठकमा नेपाली प्रतिनिधिमण्डलको नेतृत्व सचिव श्री माधव प्रसाद रेग्मीले गर्ने ।
14. संस्कृति, पर्यटन तथा नागरिक उड्डयन मन्त्रालय– मीनबहादुर शेरचनले सगरमाथा आरोहणमा कायम गरेको रेकर्ड, निजको उमेर र उत्साहलाई विचार गरी आरोहण प्रयोजनमा खर्च भएवापत एकमुष्ट पाँच लाख रुपैयाँ आर्थिक सहायता उपलब्ध   गराउने ।  
15. सूचना तथा सञ्चार मन्त्रालय– गोरखापत्रलाई समावेशी प्रकाशनका लागि आगामी आर्थिक वर्षदेखि आवश्यक अनुदान रकम बजेटमै समावेश गर्ने ।
16. स्वास्थ्य तथा जनसङ्ख्या मन्त्रालय– संवर राज पाण्डेलाई औषधोपचार वापत लागेको खर्च पाँच लाख रुपैयाँमा नबढ्ने गरी आर्थिक सहायता उपलब्ध गराउने ।
17. स्वास्थ्य तथा जनसङ्ख्या मन्त्रालय– शेरधन रार्इलाई औषधोपचार वापत लागेको खर्च पाँच लाख रुपैयाँमा नबढ्ने गरी आर्थिक सहायता उपलब्ध गराउने ।
18. स्वास्थ्य तथा जनसङ्ख्या मन्त्रालय– विजय पोखरेललाई औषधोपचार वापत लागेको खर्च पाँच लाख रुपैयाँमा नबढ्ने गरी आर्थिक सहायता उपलब्ध गराउने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
